
	1. Նախագծի հիմնավորման համաձայն՝ 2023թ. տվյալներով ՀՀ ժամանակավոր ներմուծված և չվերաարտահանված ԱՏԳ ԱԱ 8703 ծածկագրի դասվող թեթև մարդատար տրանսպորտային միջոցների քանակը կազմում է շուրջ 9000, որոնց  համար միասնական դրույքաչափերով վճարման ենթակա մաքսատուրքերի և հարկերի հաշվարկային գնահատված մեծությունը կազմում է շուրջ 44․3 մլրդ դրամ, որի դիմաց ՀՀ պետական բյուջեից ֆինանսավորվող գումարը կկազմի 28.7 մլրդ դրամ: Արդյունքում՝ նշված ավտոմեքենաները ՀՀ-ում ֆիզիկական անձանց կողմից ձևակերպում ստանալու և փոխհատուցում կատարելու դեպքում՝ ՀՀ պետական բյուջեի զուտ եկամուտը կարող է կազմել շուրջ 15․6 մլրդ դրամ։
Ելնելով վերոգրյալից, առաջարկում ենք խմբագրել Նախագիծը՝ ԵՏՄ անդամ չհանդիսացող պետություններից ՀՀ ժամանակավոր ներմուծված և չվերաարտահանված թեթև մարդատար տրանսպորտային միջոցների մաքսային ձևակերպումների փոխհատուցման գումարները նախատեսելով եկամուտների և ծախսերի ավելացման սկզբունքով:

	2. Հարկ է նշել նաև, որ ՀՀ կառավարության 30.11.2023թ N 2076-Ն որոշմամբ (այսուհետ՝ Որոշում) հաստատված ծրագրի 6-11-րդ կետերով սահմանված է, որ՝
1) ծրագրի շրջանակներում նախատեսված փոխհատուցումը ստանալու նպատակով շահառուն ծրագրի իրականացման ժամկետում ավտոմոբիլի հայտարարագրման համար ներկայացնում է ազատ շրջանառության նպատակով ներմուծման ուղևորային մաքսային հայտարարագիր,
2) մաքսային մարմինը կատարում է միասնական դրույքաչափերով մաքսատուրքերի և հարկերի հաշվարկը,
3) շահառուի կողմից մաքսատուրքերի և հարկերի պարտավորության կատարման նպատակով իրականացվում է հաշվարկված մաքսատուրքերի և հարկերի համապատասխանաբար 60%-ի վճարումը, եթե վերջինիս կողմից ներկայացվել է մինչև 5 տարվա թողարկման տարեթիվ ունեցող ավտոմոբիլի հայտարարագիր, և 30%-ի վճարումը, եթե նրա կողմից ներկայացվել է 5 տարվանից ավելի թողարկման տարեթիվ ունեցող ավտոմոբիլի հայտարարագիր,
4) մաքսային մարմնի կողմից միասնական դրույքաչափով հաշվարկված մաքսատուրքերի և հարկերի գումարի և շահառուի կողմից վճարված գումարի տարբերության վճարումն իրականացվում է աջակցության ծրագրի շրջանակներում ՀՀ պետական բյուջեից հատկացված միջոցների հաշվին,
5) վերոնշյալ վճարումն ապահովելու նպատակով ՀՀ ֆինանսների նախարարությունն իրականացնում է պետական բյուջեի ծախսային և եկամտային մասերում համապատասխան ձևակերպումներ։
Վերոգրյալի կապակցությամբ հայտնում ենք, որ վերոնշյալ դրույթների համաձայն՝ մաքսային մարմնի կողմից միասնական դրույքաչափով հաշվարկված մաքսատուրքերի և հարկերի գումարի և շահառուի կողմից վճարված գումարի տարբերության վճարման իրականացումը նախատեսված է տրանսպորտային միջոցների հայտարարագրմանը համապատասխան: 
Այս առումով հայտնում ենք, որ մեր ունեցած տեղեկությունների համաձայն՝ հայտարարագրման գործընթացն իրականացվում է դանդաղ տեմպերով և ՀՀ պետական բյուջեի ծախսային մասի ավելացումը 29 մլրդ դրամով, իսկ եկամտային մասինը՝ 43 մլրդ դրամով կարող է ռիսկային լինել: Մասնավորապես, ռիսկային է համարվում այն, որ ՀՀ բյուջեի եկամտային և ծախսային մասերում կարող են նախատեսվել գումարներ, որոնք կարող են համարվել թերի իրականացված:
Ելնելով վերոգրյալից, ինչպես նաև հաշվի առնելով այն, որ Որոշմամբ հաստատված ծրագրով աջակցության տրամադրումը նախատեսված է տրանսպորտային միջոցների հայտարարագրմանը համապատասխան՝ առաջարկում ենք վերաբաշխումը կատարել որոշակի օրվա դրությամբ փաստացի հայտարարագրված տրանսպորտային միջոցների համար վճարված գումարներին և այդ մասով կատարված փոխհատուցումներին համապատասխան:
 Միաժամանակ առաջարկում ենք Որոշման 3-րդ կետում, ինչպես Որոշմամբ հաստատված Ծրագրի 10-րդ կետում՝ մինչև 2023 թվականի դեկտեմբերի 30-ը բառերը փոխարինել մինչև 2023 թվականի դեկտեմբերի 27-ը բառերով, հիմք ընդունելով ՀՀ կառավարության 2018թ. հունիսի 15-ի թիվ 706-Ն որոշմամբ սահմանված կարգի 84-րդ կետը, որի համաձայն ՀՀ պետական եկամուտների կոմիտեի կողմից Քլիենթ-Թրեժրի համակարգի միջոցով, ՀՀ օրենսդրությամբ նախատեսված փաստաթղթերը գանձապետարան պետք է ներկայացնել մինչև 2023 թվականի դեկտեմբերի 28-ը:
Ինչ վերաբերում է Որոշմամբ սահմանված Ծրագրի 10-րդ կետի դրույթի կատարմանը, ապա հայտնում ենք, որ վերջինիս հնարավոր կլինի անդրադառնալ միայն 2022 թվականի դեկտեմբերի 29-ի ՀՀ կառավարության N 2111-Ն որոշման մեջ նշված փոփոխություւնները կատարելուց հետո՝ հաշվի առնելով, որ պետական բյուջեից ծախսեր կարող են կատարվել միայն դրանց մասով ֆինանսական միջոցները նախատեսված լինելու պարագայում, ինչպես նաև Քլիենթ-Թրեժրի համակարգի միջոցով ՀՀ պետական եկամուտների կոմիտեի կողմից ՀՀ օրենսդրությամբ նախատեսված փաստաթղթերը գանձապետարան ներկայացնելուց հետո:

